
Abbasylar we fatymylar halyflygy ■ Apbas halypalary barada
gürrüň

Apbaslylaryň  ilkinji  halypasy  Apbas  neslinden  Abdylla
Elseffahdyr.  Hijriniň  132-nji  ýylynyň  Dört  tirkeşikleriniň
ikinji aýynyň onunjy güni juma güni halypalyga bellendi. Apbas
nesliniň döwletleri 524 ýyl ýaşady.
Hijriniň 601-nji ýylynda Hulagu ibn Çingiz han Bagdady alyp,
apbaslylaryň neslini dargatdy.

■ Fatimylar halypalygynyň ahwalatynyň beýany

Olar  Muhammet  pygamberimiziň  maşgalasyndan  bolup,  14
kişidirler. Nesilşalygyň düýbüni tutujy Ysmaýyl ibn Japardyr.
Ilkinjileri  Muhammet  Mehdidir.  Ol  Apbaslylaryň  howpundan
gaçyp,  Magryp  welaýatyna  baryp,  ol  ýerde  gizlin  ýaşap
başlapdyr. Magrybyň şasy apbasly halypalarynyň hatyrasy üçin
olary  tutup,  tussag  edipdir.  Apbaslylar  döwleti  ýykylandan
soňra, Muhammet Mehdiniň ýüreginde söýgi döräp, hezreti Ala
söýgisi bolan adamlary gabawdan çykarýar.
Hijriniň  290-njy  ýylynyň  Remezan  aýynda  tagta  geçdi.  Öz
nesilleri bilen 290-557-nji ýyllar aralygynda Magryp we Müsür
töwereklerinde  soltanlyk  edip,  558-nji  ýylynda  Fatimalaryň
nesli  ýitdi.  Tutuş  halypalyk  döwürleri  270  ýyldyr.  Soňy.

